
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 29-Ի N 1920-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ


Համաձայն «Նորմատիվ իրավական ակտերի մասին» օրենքի 33-րդ և 34-րդ հոդվածների՝ Հայաստանի Հանրապետության կառավարությունը որոշում է.

1. Հայաuտանի Հանրապետության կառավարության 2011 թվականի դեկտեմբերի 11-ի «Հայաստանի Հանրապետության համայնքների (բնակավայրերի) գլխավոր հատակագծերի, համակցված տարածական պլանավորման փաստաթղթերի և բնակավայրերի տարածքների գոտևորման նախագծերի մշակման, փորձաքննության, համաձայնեցման, հաստատման ու փոփոխման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 1920-Ն որոշման (այսուհետ՝ Որոշում) մեջ կատարել հետևյալ փոփոխ՛ությունը և լրացումները՝
1) Որոշման 1-ին հավելվածի 3-ին կետից հետո լրացնել հետևյալ բովանդակությամբ նոր 3․1-րդ կետով․
[bookmark: _Hlk188268987]«3․1․ Եթե Հայաստանի Հանրապետության համայնքների գլխավոր հատակագծերի, քաղաքաշինական գոտևորման նախագծերի, համակցված տարածական պլանավորման փաստաթղթերով, ինչպես նաև առանձին հողամասի նպատակային նշանակության փոփոխության մասով գլխավոր հատակագծում փոփոխության փաստաթղթերի փաթեթում նախատեսվում (պահանջվում) են կառուցել դեպի Հայաստանի Հանրապետության ընդհանուր օգտագործման ավտոմոբիլային ճանապարհների (միջպետական, հանրապետական, մարզային (տեղական) նշանակության ճանապարհների միացնող ուղիներ, իջատեղեր, մուտքեր և ելքեր (փոխհատումներ և միացումներ), կամ նախատեսվում (պահանջվում) են այդ ճանապարհների վրա գտնվող առկա փոխհատումների և միացումների փոփոխություններ, ապա նշված փաստաթղթերով նախատեսված կառուցվելիք ճանապարհները (փողոցները) պետք է ենթարկվեն ճանապարհային անվտանգության ազդեցության գնահատման՝ սույն կարգին համապատասխան։»․
2) Որոշման 1-ին հավելվածի 74-րդ կետի 3-րդ ենթակետից հետո լրացնել հետևյալ բովանդակությամբ նոր 3․1-րդ ենթակետով․
«3․1) ճանապարհային անվտանգության ազդեցության գնահատումը, եթե գլխավոր հատակագծով նախատեսվում (պահանջվում) է կառուցել դեպի Հայաստանի Հանրապետության ընդհանուր օգտագործման ավտոմոբիլային ճանապարհների (միջպետական, հանրապետական, մարզային (տեղական) նշանակության ճանապարհների միացնող ուղիներ, իջատեղեր, մուտքեր և ելքեր (փոխհատումներ և միացումներ), կամ նախատեսվում (պահանջվում) են այդ ճանապարհների վրա գտնվող առկա փոխհատումների և միացումների փոփոխություններ․»․
3) Որոշման 2-րդ հավելվածի 27-րդ կետի 3-րդ ենթակետից հետո լրացնել հետևյալ բովանդակությամբ նոր 3․1-րդ ենթակետով․
3․1) ճանապարհային անվտանգության ազդեցության գնահատումը, եթե գոտևորման նախագծով նախատեսվում (պահանջվում) է կառուցել դեպի Հայաստանի Հանրապետության ընդհանուր օգտագործման ավտոմոբիլային ճանապարհների (միջպետական, հանրապետական, մարզային (տեղական) նշանակության ճանապարհների միացնող ուղիներ, իջատեղեր, մուտքեր և ելքեր (փոխհատումներ և միացումներ), կամ նախատեսվում (պահանջվում) են այդ ճանապարհների վրա գտնվող առկա փոխհատումների և միացումների փոփոխություններ․»․
4) Որոշման 2-րդ հավելվածի 34-րդ կետի՝
ա․ 2-րդ ենթակետի «:» կետադրական նշանը փոխարինել «.» կետադրական նշանով.
բ․ 2-րդ ենթակետից հետո լրացնել հետևյալ բովանդակությամբ նոր 3-րդ ենթակետով.
«3․ առաջարկություններ տեղանքում ճանապարհային անվտանգության միջոցառումներ իրականացնելու վերաբերյալ, եթե գոտևորման նախագծով նախատեսվում (պահանջվում) է կառուցել դեպի Հայաստանի Հանրապետության ընդհանուր օգտագործման ավտոմոբիլային ճանապարհների (միջպետական, հանրապետական, մարզային (տեղական) նշանակության ճանապարհների միացնող ուղիներ, իջատեղեր, մուտքեր և ելքեր (փոխհատումներ և միացումներ), կամ նախատեսվում (պահանջվում) են այդ ճանապարհների վրա գտնվող առկա փոխհատումների և միացումների փոփոխություններ:»։
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:


	
Հայաստանի Հանրապետության 
          վարչապետ    							Ն․ Փաշինյան
«     »   ____________ 2026 թ․  

